
GOUVÈNÈ CUOMO, SENATÈ LARKIN AK MANM ASANBLE PAULIN AKSEPTE 

POU AVANSE LEJISLASYON AN POU ELAJI PWOGRAM KREDI PANSYON 
MILITÈ  

 
Gouvènè a te siyen tou de pwojè lwa adisyonèl nan non Veteran Eta New York yo 
 
Gouvènè Andrew M. Cuomo, ansanm avèk de pwomotè pwojè lejislativ yo, Senatè 
William Larkin ak Manm Asanble Amy Paulin, jodia te dakò pou avanse lejislasyon an 
pandan pwochen bidjè Sena pou bay jiska twazan kredi pansyon piblik adisyonèl pou 
yon gwoup anplwaye lokal ak eta ki kalifye ki te sèvi nan militè. Gouvènè Cuomo te 
siyen tou jodia lejislasyon pou bay benefis adisyonèl pou veteran yo toupatou nan Eta. 
 
“Veteran nou yo montre egzanp angajman, patriyotis, ak sakrifis – e nou gen yon dèt 
anvè yo ke nou pap janm fin repeye.  Kòm nap selebre Jou Veteran yo, nou onore non 
sèlman sakrifis ekstraòdinè ke yo te fè nan non nou, ansanm avèk travay yo aletranje, 
men tou kontribisyon yo fè nan kominote nou yo lè yo retounen nan lavi prive,”  te 
deklare Gouvènè Cuomo. “New York se yonsèl fanmi ak yonsèl kominote. Ansanm 
nou espere epi priye pou militè gason ak fi nou yo kap travay aletranje toupatou nan 
mond lan retounen ansekirite. Plis pase tout bagay, nou sonje sila yo ki te peye sakrifis 
final la pou pwoteje libète ak sekirite. Ppou fanmi militè ak veteran nou yo, nan non tout 
Nouyòkè yo, mèsi.” 
 
Lwa sou Kredi Pansyon Veteran  
 
Akò a ant Gouvènè a ansanm avèk pwomotè pwojè lwa lejislativ la ap modifye lwa ki 
egziste deja epi elaji kantite veteran ki kapab resevwa kredi pansyon pou sèvis militè. 
 
Lwa aktyèl la pèmèt manm aktif yo nan sistèm retrèt piblik Eta New York pou achte 
kredi sèvis pou jiska twazan sèvis militè si manm la te dechaje onorableman, gen 
senkan kredi pansyon piblik ki egziste deja, epi te sèvi nan Dezyèm Gè mondyal, Lagè 
Kore, oswa epòk Vyetnam; oswa yo te resevwa yon meday Fòs Lame, Navy oswa Kò 
Marine Ekspedisyonè an koneksyon avèk sèvis nan Liban, Grenad, oswa Panama; 
oswa te sèvi pandan teyat operasyon nan Irak, Kowet, Arabi Sawoudit, Bahrain, Qatar, 
Emirat Arab Ini, Oman, Gòlf Aden, Gòlf Oman, Gòlf Pèsik, Lanmè Wouj ak espas 
ayeryen ki piwo kote sa yo.  

Nouvo lejislasyon yap entwodui a pral balanse bezwen merit veteran Eta New York 
avèk pi gwo objektif fiskal nan Eta.   Pwopozisyon an ap elaji gwoup veteran ki kalifye 
yo ke lwa pat kouvri anvansa e yap retire restriksyon ki anpeche pou fi yo kalifye pou 
kredi pansyon adisyonèl akoz règleman militè anvansa ki entèdi pou yo deplwaye fi yo 
nan yon konfli militè. Militè a te mete fen nan règleman l kont fi ki te deplwaye nan 
konba nan 2013. 
 
Gouvènè a ansanm avèk pwomotè lejislativ yo planifye pou travay pandan de pwochen 
mwa yo pou redefini pwopozisyon pou entwodui l nan pwochen bidjè a. 
 
Lidè Majorite Sena John J. Flanagan te deklare: "Jodia ak chak jou nou gen yon 
responsabilite pou rebay veteran nou yo toupatou nan eta yon bagay yo menm ki te 
sakrifye epi goumen pou konsève libète nou.  Mwen salye Santè Larkin pou 
detèminasyon fòmidab li nan pwoteje epi onore veteran nou yo epi dèske li pa janm kite 
nou bliye kesyon enpòtan sa. Sena ap kontinye travay pou devlope sou lejislasyon an 
kap amelyore kalite lavi yo." 
 
Prezidan Asanble a Carl Heastie te deklare: “Veteran yo te sakrifye anpil pou peyi 
nou an e mwen kontan dèske nap pran aksyon pou sipòte yo epi asire ke nou reponn a 
bezwen yo.  Asanble a fyè pou l kanpe avèk veteran New York yo ki te sakrifye anpil e 
ki merite respè ak rekonesans nou.  Map rete tann pou m travay avèk Gouvènè Cuomo 
ansanm avèk kòlèg nou yo nan Sena pou bay veteran nou yo benefis enpòtan ke yo 
merite.” 
 
Senatè William Larkin te deklare: "Mwen kontan paske Gouvènè Cuomo te dakò pou 
travay pou amelyore lwa sou kredi sèvis New York pandan negosyasyon ki pral fèt nan 
bidjè a. Map rete tann pou m kontinye travay avèk kòlèg mwen yo pou asire ke veteran 
yo jwenn tretman ekitab anba lalwa." 
 
Manm Asanble Amy Paulin te deklare: “Mwen kontan paske apre ke anpil moun te fin 
travay, Gouvènè Cuomo te chwazi pou avanse mezi enpòtan sa.  Veteran yo ki te sèvi 
peyi nou an merite gwo respè ak rekonesans nou, e veteran yo ki te sèvi nan konfli sa 
yo pat jwenn bon jan kalite tretman ki te ekskli acha kredi pansyon pandan twò lontan. 
Mwen kontan anpil paske fi veteran yo ki te ekskli nan fason dispwopòsyone, ap 
finalman anmezi pou jwenn benefis ke yo gen dwa.” 
 
Mario Cilento, Prezidan AFL-CIO, te deklare: "Nan Jou Veteran, li apwopriye ke nou 
onore sila yo ki te sèvi peyi nou an, non sèlman nan pawòl, men nan aksyon. Nou 
remèsye Gouvènè a paske li te anonse ke li pral pouswiv kredi sèvis pou veteran yo 
nan bidjè a, mete Eta New York sou chemen pou rekonèt moun sila yo ki te sakrifye 
anpil pou nou.   Plan Gouvènè a valide sèvis plis veteran nou yo e pou premye fwa 
kreye yon pwosesis pou yo fè menm bagay pou fi yo ki te sèvi avèk fyète bay yo 
rekonesans egal. Nou remèsye tou Prezidan Heastie, Lidè Majorite Flanagan, Senatè 
Larkin ansanm avèk manm Asanble Paulin pou travay kontinyèl yo sou kesyon enpòtan 
sa.  Pandanke nou pa ka janm montre ase rekonesans a veteran nou yo ki te bay sèvis 
piblik final, plan sa ap ede onore yo avèk anpil respè ansanm avèk apresyasyon ke yo 

merite." 
 
Wayne Spence, Prezidan Fondasyon Anplwaye Piblik, te deklare: “Nou ta renmen 
remèsye Gouvènè a paske li te aksepte pou repanche sou kesyon sa ki enpòtan anpil 
nan bidjè kap vini an.” 
 
Danny Donohue, Prezidan Asosyasyon Anplwaye Sèvis Sivil, te deklare: "CSEA 
fyè pou l kanpe avèk Gouvènè. Andrew Cuomo ansanm avèk lidè yo nan Sena eta 
ansanm avèk Asanble a paske yo rekonèt bezwen Veteran yo ki dwe pi gwo priyorite 
nou. Yo te sèvi eta ak peyi nou an nan fason dezenterese e yo merite respè a sipò 
nou." 
 
John Samuelsen, Preszidan TWU Local 100, te deklare: "TWU Local 100 ap 
kontinye pran direksyon sou egalite pou tout travayè yo, espesyalman sila yo ki te fè 
sakrifis final pou kenbe nou ansekirite lè yo antre nan militè a. Nou konplimante 
Gouvènè a avèk Lejislati Eta paske yap travay sou yon chemen nan bidjè a pou tout 
veteran yo - enkli tout moun ki te sèvi pandan konfli yo ansanm avèk sè nou yo ki pat 
kalifye pou travay nan konba - pou re-achte tan militè pou pansyon yo." 
 
Nouvo Lwa ki Elaji Benefis pou Veteran yo  
 
Gouvènè Cuomo te siyen tou de pwojè lwa kap bay benefis adisyonèl pou veteran Eta 
New York yo.  
 
Premye pwojè lwa (A7229/S305) elaji kritè kalifikasyon pou veteran yo ki kalifye pou 
admisyon nan Pwogram Etablisman Enfimyè Veteran Eta New York. Veteran ki kalifye 
yo ap enkli kounye a sila yo ki te sèvi nan konfli Bosnia ak Herzegovina, veteran yo ki te 
ekspoze a “aktivite risk radyasyon” pandan sèvis yo nan Japon Dezyèm Gè Mondyal, 
ak veteran yo ki te sèvi nan konfli Gòlf Pèsik, enkli sèvis nan Operasyon pou Andire 
Libète, Operasyon Libète nan Irak, Operasyon New Dawn, oswa Operasyon pou rezoud 
yon bagay ki egziste deja.   
 
Senatè Adriano Espaillat te deklare: "Nou gen yon responsabilite spesyal anvè sila yo 
ki te sèvi peyi nou an avèk kouraj.  Gason ak fi yo te mete lavi yo andanje pou pwoteje 
lavi pa nou e li non sèlman kòrèk ke yo gen aksè avèk tout sèvis veteran yo. Mwen 
remèsye Gouvènè Cuomo paske li te siyen sa an lwa kòm lap asire ke chak veteran 
jwenn aksè a etablisman enfimyè Veteran Eta New York." 
 
Manm Asanble Michael DenDekker te deklare: "Nan jou Veteran sa mwen rekonesan 
a Gouvènè Cuomo paske li siyen pwojè lwa ki pral pèmèt manm sèvis yo ki te sèvi nan  
konba pandan konfli yo nan Gòlf Pèsik, Bosnai ak Herzegovina, Afganistan, ak Irak pou 
vin kalifye pou Pwogram Etablisman Enfimyè Eta New York. Ki pi bon fason pou n sonje 
manm veteran nou yo jodia ke pou nou bay plis veteran plis sèvis." 
 
Dezyèm pwojè lwa (S4521/A8085) otorize Depatman Konsèvasyon Anviwonman pou 
renonse a kondisyon kalifikasyon revni pou veteran yo kap chèche yon lisans lapèch 

manje komèsyal.  Aplikan yo aktyèlman gen obligasyon pou touche omwen $15,000 pa 
ane pandan twazan youn dèyè lòt nan endistri lapèch la nan fason pou yo jwenn yon 
lisans lapèch manje komèsyal.  Pwojè lwa sa ta elimine obligasyon sa pou veteran yo ki 
ta akonpli objektif sa men se pa pou sèvis militè aktif yo.   
 
Senatè Thomas D. Croci te deklare: “Sèvis militè pa ta dwe janm yon obstak pou 
travay.  Youn nan pi bon fason nou ka remèsye veteran yo pou sèvis yo se pou asire ke 
yo jwenn anpil opòtinite travay lè yo retounen nan lavi sivil. Nou dwe kontinye retire tout 
obstak yo ki gen nan lwa ak règleman yo ki bloke veteran yo pou yo pa pouswiv karyè 
ke yo chwazi. Mwen ta renmen remèsye Gouvènè a paske li te siyen pwojè lwa sa an 
lwa.” 
 
Manm Asanble Michael Benedetto te deklare: "Veteran nou yo merite pou yo jwenn 
tretman ki ekitab e nan obstak lisans lapèch anpil ladan yo pa t jwenn bon jan kalite 
tretman ki te ekskli pou pouswiv yon pwofesyon ke yo renmen.   Pwojè lwa sa ap 
rektifye sa e mwen aplodi Gouvènè Cuomo paske li te siyen pwojè lwa sa nan jou sa lè 
nou rekonèt veteran nou yo pou sèvis yo." 
 
Efò sa yo se yon ekstansyon sou travay Gouvènè Cuomo te deja avanse pou asire ke 
New York se yon lidè nasyonal nan bay swen ak benefis pou veteran ansanm avèk 
fanmi militè yo. Nan 2014, lejislati a te pase Lwa sou Biznis Veteran ak Moun ki 
andikape Posede, sa ki te etabli yon objektif sis pousan (double objektif gouvènman  
federal la) pou patisipasyon nan kontra Eta pa biznis sa yo, anplis de lòt mezi pou 
sipòte konpayi ke veteran ansanm avèk moun ki andikape yo posede. Lwa kreye tou 
Divizyon Sèvis Devlopman Biznis Veteran ak Moun ki andikape nan Biwo Sèvis Jeneral, 
sa ki pral sipèvize pwogram lan epi sètifye bizis ki kalifye yo. Nan bidjè ane pase a, 
Gouvènè a te bay finansman pou pèmèt Paran Gold Star yo nan New York kalifye pou 
Pwogram Anwite Paran Gold Star kèlkeswa revni anyèl lakay yo e nan 2013, Gouvènè 
a te siyen lejislasyon pou aplike yon kredi taks $74 milyon pou biznis prive yo kap 
anboche veteran apre -9/11 nan pozisyon travay aplentan omwen 35 èdtan pa semèn 
pou omwen yon lane.   
 
Ane pase, Gouvènè Cuomo te lanse yon Patenarya  ‘Strike Force’ avèk Depatman Afè 
Veteran Etazini, fè Eta New York vini yon lidè nasyonal nan soulaje aryere sevè 
gouvènman federal la sou reklamasyon benefis pou veteran federal yo. Strike Force sa 
entegre anplwaye Eta New York yo ki konsantre eksklizivman pou adrese reklamasyon 
annatant pou 125 jou oswa plis nan Biwo Rejyonal VA nan Vil New York ak Buffalo. 
Mèsi a mezi enpòtan travay Strike Force, sa, aryere reklamasyon nan alafwa biwo 
federal sa yo ap redwi kounye a konsiderableman.   

### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 
 


